
 Bu gün Azərbaycan Respublikası Sahibkarlar (İşəgötürənlər) Təşkilatları Milli Konfederasiyası sahibkarlıq subyektlərinin maraq və mənafelərinə uyğun olaraq milli səviyyədə sosial-iqtisadi siyasəti həyata keçirən müvafiq mərkəzi icra hakimiyyəti orqanı ilə əməkdaşlıq əlaqələrini genişləndirir, sahibkarların sahə və regional ictimai təşkilatlarının yaradılmasına, onların fəaliyyətinin əlaqələndirilməsinə, sosial tərəfdaşlıq və əməkdaşlıq praktikasının gücləndirilməsinə   köməklik edir.   

Azərbaycan Respublikasının Prezidenti

İlham Əliyev

                                                                                                                                                                                                                                   Azərbaycan Respublikası Sahibkarlar (İşəgötürənlər) Təşkilatları Milli Konfederasiyası ictimai təşkilat kimi ölkədə sahibkarlığın inkişafına kömək sahəsində güclü dövlət siyasətinin gerçəkləşdirilməsində, iqtisadi islahatların  hüquqi bazasının təkmilləşdirilməsində, sahibkarların  və iş adamlarının  hüquq və qanuni mənafelərinin qorunmasında, ölkədə əhalinin hüquq mədəniyyətinin formalaşdırılmasında və işgüzar fəaliyyətinin  gücləndirilməsində fəal rol oynayır.

           Ümummilli lider

                                                                                    Heydər Əliyev 
                                          

Azərbaycan Respublikası  Sahibkarlar (İşəgötürənlər) Təşkilatları Milli Konfederasiyası

 Naxçıvanda Azərbaycan-Türkiyə biznes forumu keçirilmişdir

Oktyabrın 27-də “Duzdağ” otelində Azərbaycan-Türkiyə biznes forumu keçirilmişdir. 


Tədbir iştirakçıları əvvəlcə muxtar respublikada istehsal olunan məhsulların sərgisinə baxmışlar. Sərgidə 53 müəssisənin 270 adda məhsulu nümayiş etdirilirdi. 

Naxçıvan Muxtar Respublikasının tarixindən, sosial-iqtisadi inkişafından bəhs edən “Şərqdə doğan günəş” filmi göstərilmişdir. 


Naxçıvan Muxtar Respublikası Ali Məclisinin sədri Vasif Talıbov forumda dərin məzmunlu çıxış etmişdir.


Biznes forumda çıxış edən Türkiyə Respublikasının xarici ticarət üzrə dövlət naziri Zəfər Çağlayan dost və qardaş ölkələr arasında iqtisadi əlaqələrin inkişaf etməsinə Türkiyə tərəfinin xüsusi əhəmiyyət verdiyini söyləyərək demişdir ki, iş adamlarından ibarət böyük bir heyətin Naxçıvana gəlməsi bunu bir daha sübut edir. Dövlət naziri vurğulamışdır ki, Prezident İlham Əliyevin rəhbərliyi altında həyata keçirilən iqtisadi islahatlar nəticəsində Azərbaycan mühüm uğurlar qazanmış, Qafqaz regionunun lider dövlətinə çevrilmişdir. 

Türkiyənin dövlət naziri səfər çərçivəsində Sədərək-Dilucu keçid məntəqəsində, Sədərək rayonunun Heydərabad qəsəbəsində olduğunu, muxtar respublikanın şəhər və kəndlərinin böyük bir inkişaf yolu keçdiyini, iqtisadiyyatının möhkəmləndiyini, infrastrukturunun yeniləndiyini bildirmişdir. Onun sözlərinə görə, Naxçıvanla ticarət dövriyyəsi indikindən dəfələrlə artıq olması üçün səylər artırılmalıdır. Bu gün Naxçıvanda müşahidə olunan iqtisadi inkişaf, görülən işlər, yaradılmış əlverişli biznes və investisiya mühiti qarşılıqlı əməkdaşlığın daha da genişləndirilməsinə stimul yaradır. 


Azərbaycan Respublikasının iqtisadi inkişaf naziri Şahin Mustafayev Türkiyə Respublikası dövlət nazirinin mötəbər nümayəndə heyəti ilə Naxçıvana səfərini Türkiyənin Azərbaycanla əməkdaşlığın genişləndirilməsinə verdiyi əhəmiyyətin daha bir göstəricisi kimi dəyərləndirmiş, iqtisadi sahədə əməkdaşlığa dair görülmüş işlərdən bəhs etmişdir. Qeyd olunmuşdur ki, Türkiyə ilə Azərbaycan arasında yalnız iqtisadi sahədə əməkdaşlığa dair 23 sənəd imzalanmışdır. Energetika sahəsində həyata keçirilmiş Bakı-Tbilisi-Ceyhan neft və Bakı-Tbilisi-Ərzurum qaz kəmərləri layihələri nəinki ölkələrimizin, eləcə də Avropanın və digər regionların enerji təchizatının təmin olunmasında mühüm rol oynayır. Bununla yanaşı, Azərbaycan Respublikası Dövlət Neft Şirkəti ilə Türkiyənin BOTAŞ şirkəti arasında Naxçıvana yeni qaz kəməri çəkilməsinə dair imzalanmış sənəd bu sahədə əməkdaşlığın genişləndirilməsində növbəti addımdır. Hazırda həyata keçirilməkdə olan daha bir möhtəşəm layihə - Bakı-Tbilisi-Qars dəmir yolu nəinki Türkiyə ilə Azərbaycanı, həm də Avropa ilə Asiyanı birləşdirir. 


Şahin Mustafayev bu gün mindən çox türk şirkətinin Azərbaycanın bir çox bölgələrində, o cümlədən Naxçıvanda iqtisadiyyatın müxtəlif sahələrində uğurla fəaliyyət göstərdiyini və 2002-ci ildən etibarən Azərbaycan iqtisadiyyatına bu şirkətlər tərəfindən 1,6 milyard dollardan çox sərmayə yatırıldığını bildirmiş, iş adamlarını Naxçıvanda yaradılmış imkanlardan istifadə etməyə, birgə layihələr həyata keçirməyə, bununla da həm Naxçıvanın iqtisadi inkişafını, həm də Azərbaycan-Türkiyə əlaqələrinin genişlənməsinə töhfə verməyə çağırmışdır. 

Sonra Türkiyə İxracatçıları Məclisinin Şərqi Anadolu İxracatçılar Birliyinin sədri Camal Şengel, Türkiyə Respublikası Xarici Əlaqələr Qurumu Türk-Azərbaycan Şurasının sədri Cengiz Gül çıxış etmişlər. 


Tədbir çərçivəsində Azərbaycan Respublikası Sahibkarlar (İşəgötürənlər) Təşkilatları Milli Konfederasiyası (ASK),  Dış Ekonomik İlişkiler Kurulu və Naxçıvan Sahibkarlar (İşəgötürənlər) Konfederasiyası (NSK) arasında anlaşma memorandumu imzalanmışdır. Sənədi ASK-nın prezidenti Məmməd Musayev və DEİK-ın başkanı Cengiz Gül və NSK-nın sədri Abbas Babayev imzalayıblar. Memorandumun məqsədi tərəflər arasında iqtisadi fəaliyyətini subyektlərinin iqtisadi əlaqələr qurması üçün lazımi infrastrukturun inkişaf etdirilməsinə dəstək vermək, faydalı iqtisadi, maliyyə, ticarət və elmi-texniki əlaqələrini inkişaf etdirilməsi və təkmilləşdirilməsindən ibarətdir. 
***

Sənayeçilərin və Sahibkarların Beynəlxalq konqresinin Şura iclası olmuşdur.

15 oktyabr 2010-cu il tarixdə Ukraynanın Odessa şəhərində Sənayeçilərin və Sahibkarların Beynəlxalq konqresinin Şura iclası olmuşdur.


İclasda Qazaxıstanın “Soyuz Atamekan” iqtisadi palatası Beynəlxalq konqresə üzv qəbul olunmuşdur.


Şuranın IX hesabat seçki yığıncağından ötən dövr ərzində fəaliyyəti haqqında onun sədri A. K. Kinax məruzə etmişdir.


Şurada həmçinin sənayeçilərin və sahibkarların Rusiya  Konqresinin Prezidenti A. N. Şoxinin Rusiya təcrübəsi və konqresin MDB icraiyyə komitəsinin işgüzar mərkəzi ilə birgə işi haqqında konqresin vitse prezidenti V. P. Kolmoqorovun və işgüzar mərkəzin rəhbəri A. B. Kazakovun məlumatları dinlənilmişdir.


Şurada Azərbaycan Sahibkarlar (İşəgötürənlər) Təşkilatları Milli Konfederasiyasını təmsil edən  Baş katib M. Əfəndiyev gündəlikdəki məsələlər üzrə çıxış edərək Azərbaycan Sahibkarlar (İşəgötürənlər) Təşkilatları Milli Konfederasiyasının fəaliyyəti, Beynəlxalq konqresin mövcud işləri və onun gələcək inkişaf perspektivləri haqqında mülahizələrini bildirmişdir.


Şura qərara almışdır ki, Beynəlxalq konqresin 2011-ci ilin oktyabrındakı Şura iclası Azərbaycanda Bakı şəhərində keçirilsin.
	ƏMƏKDAŞLIQ GÖRÜŞLƏRİ 


08 oktyabr 2010-cu il tarixdə ASK-nın Baş Katibi Məhəmmədəli Əfəndiyev və PUM layihəsinin meneceri Otto Vaqenar arasında əməkdaşlıq edilməsi haqda görüş keçirilmişdir. 

Görüşdə sahibkarlığın inkişafı, biznes mühitinin yaxşılaşdırılması, üzvlərlə birgə görüşlərin, seminarların və konfransların təşkil edilməsindən, ASK ilə PUM-un potensiallarından və müvafiq resurslarından birgə istifadə edilməsi məsələləri müzakirə olunmuşdur.

***

13 oktyabr 2010-cu il tarixdə ASK-nın prezidenti cənab Məmməd Musayev və Belorus Fövqəladə və Səlahiyyətli səfiri cənab Nikolay Paskeviç  arasında görüş keçirilmişdir. 

Görüşdə ixrac-idxal potensialının artırılması, keçirilən forum və sərgilərdə qarşılıqlı iştirak məsələləri müzakirə olunmuşdur. 

19 oktyabr 2010-cu il tarixdə  ASK ilə Azərbaycan Milli Qeyri-hökumət Təşkilatları Forumu arasında ikitərəfli əməkdaşlıq müqaviləsi imzalanmışdır. 


Sənədi ASK-nın prezidenti Məmməd Musayev və Forumun sədri Rauf Zeyni imzalamışlar.
	XARİCİ SƏFƏR 


Ukraynanın Odessa şəhərində keçirilən “Altı Şərqi Əməkdaşlıq ölkələrinin əmək bazarlarında işəgötürmə qabiliyyətinin ənənələri və çağırışı” mövzusunda Konfrans keçirilmişdir
Konfransı Məşğulluq məsələləri üzrə baş direktor xanım Frederik Rişener açmış Ukraynanın əmək və sosial siyasəti nazirinin müavini Konstantin Vaşenko, Təhsil və Elm nazirinin müavini İrina Zaytsevaya və Ukraynada Avropa Birliyinin nümayəndəsi, əməliyyat şöbəsinin direktoru xanım Madlen Şerbana çıxış etmişlər.

 “Yeni iş yerləri üçün yeni professional təcrübə” mövzusunda məruzə, Ukrayna tərəfi “Əmək və məşğulluq bazarında Ukraynanın siyasəti”, Avropa Təhsil Fondunun nümayəndəsi tərəfindən isə “Şərqi Əməkdaşlıq ölkələrinin əmək və işəgötürmə bazarında dövlətlərarası ənənələrin təqdimatları” edildi.

3 mövzu üzrə 3 paralel seminar keçirilərək 6 dövlətdən nümayəndələr iştirak etdi və mövzu üzrə öz fikir və mülahizələrini dedilər. Günün axırında Odessada təzəcə tikilib istifadəyə verilmiş professional-texniki mərkəzə gedilib baxış keçirildi.

21.10.2010-cu il tarixdə 3 mövzu üzrə keçirilən 3 paralel seminarların işçi qruplarının aparıcıları aparılan müzakirələr barədə iştirakçıları məlumatlandırdılar. 
Bundan sonra 6 ölkənin nümayəndələri hərəsi öz ölkələrində mövzu üzrə 20 dəqiqəlik təqdimat etdilər və bu təqdimatlar müzakirə edildi. Konfransda bəzi qurumların nümayəndələri ilə birlikdə ASK-nın şöbə müdiri     E. Məmmədov da iştirak edib. 
	TƏDBİRLƏR


Qazaxda «Regionlarda sahibkarlığın inkişafına dövlət dəstəyi» mövzusunda tədbir keçirilib

İqtisadi İnkişaf Nazirliyinin Regionların inkişafı və dövlət proqramları şöbəsinin müdiri Sahib Məmmədov və Sahibkarlığın inkişafı siyasəti şöbəsinin sektor müdiri Rauf Əliyev, Azərbaycan Sahibkarlar Konfederasiyasının (ASK) prezidenti Məmməd Musayev çevik iqtisadi siyasət nəticəsində qeyri-neft sektorunun inkişafının sürətləndirilməsinə, iqtisadiyyatın diversifikasiyasına, tarazlı regional və davamlı sosial-iqtisadi inkişafa, əhalinin həyat səviyyəsinin daha da yaxşılaşdırılmasına nail olunduğunu qeyd edib, sahibkarlığın inkişafına dövlət dəstəyinin sistemli şəkildə həyata keçirilməsi nəticəsində iqtisadiyyatda özəl bölmənin rolunun daha da artdığını vurğulayıblar. Çıxış edənlər «Azərbaycan regionlarının 2009-2013-cü illərdə sosial-iqtisadi inkişafı Dövlət Proqramı»nın uğurlu icrasından bəhs edərək, yeni müəssisələrin və iş yerlərinin yaradılmasında, istehsalın həcminin artmasında sahibkarlığın inkişafının əhəmiyyətini diqqətə çatdırıblar.


Bundan başqa, «Azərbaycan regionlarının sosial-iqtisadi inkişafı Dövlət Proqramı»na uyğun olaraq tədbirdə Qazax rayonunun iqtisadi potensialından daha səmərəli istifadə edilməsi məqsədilə yerli icra hakimiyyəti orqanlarının nümayəndələri və sahibkarlarla məsləhətləşmələr aparılıb, güzəştli şərtlərlə maliyyələşdirilməsi daha məqsədəuyğun hesab olunan sahələr müəyyənləşdirilib.
***
MDB-yə üzv dövlətlərin 3-cü Bakı Beynəlxalq Bank Konfransı keçirilmişdir  


21 oktyabr 2010-cu il tarixdə Sənayeçilərin və Sahibkarların Beynəlxalq Konqresi idarə heyətinin üzvü, ASK-nın prezidenti cənab Məmməd Musayev “Maliyyə institutları MDB iştirakçı dövlətlərinin iqtisadiyyatlarının struktur modernləşdirilməsinin əsasıdır” mövzusunda MDB-yə üzv dövlətlərin 3-cü Bakı Beynəlxalq Bank Konfransında iştirak etmişdir. 


Konfransın müzakirə hədəfi MDB məkanında maliyyə və bank sahəsində əməkdaşlıq və təcrübə mübadiləsidir. 


Konfransın açılışında çıxış edən Azərbaycan Beynəlxalq Bankı İdarə Heyətinin sədri, MDB Maliyyə-Bank Şurasının 1-ci vitse-prezidenti Cahangir Hacıyev qeyd etmişdi ki, iqtisadiyyatın modernləşdirilməsinin əsası olan Bank  sektorunda son illərdə həm keyfiyyət, həm də kəmiyyət baxımından yüksək inkişaf müşahidə olunur. 


Qeyd edək ki toplantıda Azərbaycan və MDB ölkələrinin bankları, MDB Maliyyə-Bank Şurası, beynəlxalq maliyyə təşkilatlarını təmsil edən 200-dək nümayəndə iştirak etmişdir.
***
ASK-nın prezidenti Məmməd Musayev Azərbaycan Universitetində (AU) tələbələrlə görüşmüşdür. 


Universitetin rektoru, professor təhsil ocağı ilə ASK arasında əməkdaşlığın əhəmiyyətindən danışmışdır. Bildirmişdir ki, ASK ilə universitet arasında 2009-cu ilin yanvarında tərəfdaşlıq sazişi imzalanmışdır. Əməkdaşlıq ötən dövr ərzində xeyli məhsuldar olmuş və hazırda intensiv davam etdirilir. 


Görüşdə Məmməd Musayev ASK-nın ölkədə yeri və rolu, respublikada sahibkarlığın inkişafı üçün yaradılan şəraitdən və digər aktual məsələlərdən danışmışdır. ASK prezidenti milli kadr hazırlığının bu möhtəşəm inkişafın davamlı olmasındakı rolunu xüsusi vurğulamışdır. Bildirmişdir ki, ötən ilin yazında və yayında AU-nun xeyli sayda tələbəsi ASK-nın dəstəyi ilə respublikanın mərkəzində və regionlarında fəaliyyət göstərən sahibkarlıq qurumlarında səmərəli istehsalat təcrübəsi keçmiş, konfederasiyanın təşkilatçılığı ilə reallaşdırılmış tədbirlərdə iştirak etmişlər. Hazırda AU ilə ASK ölkədə sahibkarlıq mühitinin araşdırılmasına dair sorğu və tədqiqatları davam etdirirlər. 


Digər çıxış edənlər də əməkdaşlığın əhəmiyyətini vurğulamışlar. 


Sonda M. Musayev tələbələrin suallarını cavablandırmış, AU ilə əməkdaşlığın davamlı və səmərəli olacağına əminliyini ifadə etmişdir.
***
«Azərbaycanda mirkomaliyyənin məsuliyyəti» mövzusunda konfrans keçirilmişdir
             ASK-nın prezidenti cənab Məmməd Musayev 5 oktyabr 2010-cu il tarixdə «Azərbaycanda mirkomaliyyənin məsuliyyəti» mövzusunda konfransda iştirak etmişdir.


Konfransda 20-yə yaxın xarici investor təşkilatı, o cümlədən mikromaliyyə təşkilatlarına proqram təminatı üzrə texniki xidmət göstərən şirkətlər, həmçinin kredit-skorinq üzrə ixtisaslaşmış təşkilatların nümayəndələri iştirak etmişdirlər.


Qeyd edək ki, bu konfrans iki ildən bir keçirilir və əvvəlki illərə nisbətən builki forumun iştirakçılarının sayı daha çox olmuşdu.
***
ASK-da  “İşəgötürənlərin iş yerlərində əməyin təhlükəsizliyi üzrə cavabdehlikləri “ mövzusunda sahibkarlara seminar keçirilmişdir

ASK Almaniyanın Bildunswerk Der Wirtshaft təşkilatı ilə bağlanmış Tərəfdaşlıq layihəsinə uyğun olaraq, Konfederasiyanın üzvü olan müəssisə və təşkilatların əməyin təhlükəsizliyi məsələləri ilə məşğul olan məsul işçilərə 19 oktyabr 2010-cu il tarixində “İşəgötürənlərin iş yerlərində əməyin təhlükəsizliyi üzrə cavabdehlikləri” mövzusunda seminar keçirilmişdir. 

Seminarı Almaniyadan gələn “BG BAU” şirkətinin tikintidə bədbəxt hadisələrin qarşısının alınmasında əməyin təhlükəsizliyi üzrə eksperti Volf Qanq Kratkay aparmışdır və əməyin təhlükəsizlik məsələləri haqda alman-azərbaycan təcrübəsi üzrə fikir mübadiləsi aparılmışdır.

	SƏRGİLƏR VƏ FORUMLAR


Özbəkistanda Azərbaycanın ilk Milli Sərgisi keçirilmişdir

         Noyabrın 5-də Özbəkistanın paytaxtı Daşkənd şəhərində “Uzekspomərkəz”də Azərbaycan Respublikasının xarici ölkədə ilk Milli Sərgisi keçirilmişdir. 


Sərgidə Azərbaycan tərəfindən dövlət rəsmiləri ilə yanaşı, 170-dən çox müəssisə və təşkilat iştirak etmişdir. 

         Əvvəlcə Azərbaycan nümayəndə heyəti Daşkənd şəhərində Heydər Əliyev adına Azərbaycan Mədəniyyət Mərkəzinin qarşısında Ulu Öndərin xatirəsini ehtiramla yad edərək abidəsi önünə əklil qoymuşdur.

Sonra Azərbaycanın ilk Milli Sərgisinin açılış mərasimi keçirilmişdir.

Tədbirdə açılış nitqi ilə çıxış edən Özbəkistan Respublikasının Baş nazirinin müavini, Xarici İqtisadi Əlaqələr, İnvestisiya və Ticarət naziri cənab Elyer Qəniyev Özbəkistan hökuməti adından tədbir iştirakçılarını salamlayaraq, sərginin Özbəkistan-Azərbaycan əlaqələrinin inkişafında, əməkdaşlığın daha da genişlənməsində əhəmiyyətini qeyd etmişdir. 

          Azərbaycan Respublikasının İqtisadi İnkişaf naziri cənab Şahin Mustafayev çıxışında Azərbaycan iqtisadiyyatı, aparılan islahatlar və əldə edilmiş nailiyyətlər, eləcə də Azərbaycan-Özbəkistan iqtisadi-ticarət əlaqələri barədə məlumat vermişdir. Azərbaycanın ilk Milli Sərgisinin Özbəkistanda keçirilməsinin təsadüfi olmadığını vurğulayan cənab Şahin Mustafayev iki ölkəni dil, din, mədəniyyət və tarixi köklərin, həmçinin dinamik inkişaf edən siyasi, iqtisadi və mədəni əlaqələrin birləşdirdiyini vurğulamışdır. Qeyd edilmişdir ki, bu cür sərgilər iş adamları arasında işgüzar əlaqələrin genişləndirilməsi, ölkələr arasında iqtisadi əlaqələrin daha da inkişafı baxımından əhəmiyyətlidir. 

         Sonra 4550 kvadrat metr sahəni əhatə edən sərgiyə baxış keçirilmişdir. Sərgidə ölkəmizin iqtisadi potensialını əks etdirən stendlər, o cümlədən sənaye, yanacaq-energetika, informasiya texnologiyaları, kənd təsərrüfatı, nəqliyyat, ekologiya, turizm, mədəniyyət, xalq tətbiqi sənəti, səhiyyə, təhsil, idman və digər sahələrə dair 170-dən çox müəssisənin 1700 çeşiddən artıq məhsulu nümayiş etdirilmişdir. Tədbir çərçivəsində iştirakçılara Azərbaycan haqqında müxtəlif çap materialları, jurnallar, broşurlar, disk və digər təşviqat materialları da paylanmışdır. 
         Tədbirdə,   Azərbaycan Respublikası  Sahibkarlar (İşəgötürənlər)     Təşkilatları Milli  Konfederasiyası (ASK) və Özbəkistanın Ticarət Sənaye Palatası (ÖTSP) arasında əməkdaşlığa dair saziş imzalanmışdır.       Sazişə  ASK-nın prezidenti  cənab    Məmməd   Musayev və ÖTSP-nin prezidenti Əlişer Şeyxov imza atıblar.


Moldovanın “Morol” MMC şirkəti  Moldovada qum-çınqıl qarışığının hasilatı, emalı və daşınması üzrə investisiya layihəsini Moldovadakı Səfirliyimizə təqdim etmiş və Azərbaycandan investorların tapılmasında kömək göstərilməsini xahiş etmişdir. 
***

ASK bildirir ki Türkiyənin Səhiyyə Turizm Dərnəyi 3-6 dekabr 2010-cu il tarixində İstanbulda Beynəlxalq Səhiyyə Turizmi Konqresi keçirəcəkdir. Konqresdə elm adamları, siyasətçilər, mütəxəssislərlə yanaşı sərmayəçi iş adamları iştirak edəcəklər. 
***

  6-10 dekabr 2010-cu il tarixləri arasında Liviyanın Tripoli şəhərində bank, turizm, kənd təsərrüfatı, sənaye, tikinti və s. sahələrdə biznes forum keçiriləcəkdir.

***
ASK-nın prezidenti Məmməd Musayev 7 oktyabr 2010-cu il tarixdə 4-cü Beynəlxalq Azərbaycan Təhsil və Karyera sərgisində, 20 oktyabr 2010-cu il tarixdə “Baku Build-2010” 16-cı Azərbaycan Beynəlxalq sərgisində iştirak və çıxış etmişdir.
***
ASK ilə Polşa İşəgötürənlər Assosiasiyası arasında anlaşma memorandumu imzalanmışdır


Noyabrın 24-də Bakı Biznes Mərkəzində Azərbaycan-Polşa biznes forumu keçirilmişdir. Biznes forum çərçivəsində Azərbaycan Respublikası Sahibkarlar (İşəgötürənlər) Təşkilatları Milli Konfederasiyası ilə Polşa İşəgötürənlər Assosiasiyası arasında qarşılıqlı əməkdaşlıq haqqında anlaşma memorandumu imzalanmışdır. Sənədi hər iki qurumun rəhbərləri - Məmməd Musayev və Andjey Malinovski imzalamışlar.

	2010-cu ildə keçiriləcək  BEYNƏLXALQ SƏRGİLƏR

02-05.12.2010 - “EyafEkpo 2010 Maneəsiz Yaşam Sərgisi”, Türkiyə/İstanbul

02-05.12.2010 – Beynəlxalq Tibb məhsulları, Laboratoriya və Xəstəxana Təchizatları Sərgisi,  Türkiyə

17-19.03.2011 – “Beynəlxalq Çay, Qəhvə, Kakao 2011 sərgisi ” Qazaxıstan/Astana 
3-9.12.2010 – “Beynəlxalq Sağlamlıq Turizm Konqresi “ 

Türkiyə/İstanbul 

	Yeni üzvlərimizi təbrik edirik!
   Müəssisə                                                         Rəhbər

"Azad Tərəkəmə" KFT              Ağayev Namiq Yaqub oğlu 

"Bakı" KFT                       Babayeva Xanım Xanhüseyn qızı

"Hilal-Group"MMC          Abdullayev İmran Hüseyin oğlu
NPM MMC                               Mustafayev Salah Ənvər oğlu

BU SAYIMIZDA


Rəsmi Guşə


Əməkdaşlıq görüşləri 


Xarici səfər 


Tədbirlər


 Sərgilər və Forumlar    


Yeni üzvlər 

